
Clár na gCúrsaí Samhraidh 2026  
Achoimre ar Athruithe  

 
Lámhleabhar Nuashonraithe do Sholáthraithe 2026 

Ba cheart do sholáthraithe a thabhairt faoi deara gur nuashonraíodh don bhliain 2026 an Lámhleabhar do 
Sholáthraithe le haghaidh Cúrsaí Samhraidh. 
 
Is achoimrithe sa doiciméad seo atá aon choigeartuithe suntasacha ar phróiseas Chlár na gCúrsaí Samhraidh 
don bhliain 2026. 
 
Ní mór do sholáthraithe an Lámhleabhar do Sholáthraithe le haghaidh Cúrsaí Samhraidh a léamh sula 
gcuirfidh siad foirmeacha iarratais isteach lena mbreithniú i mbliana.  
 
Timthriall ceadaithe trí bliana 

Thosaigh timthriall ceadaithe trí bliana sa bhliain 2023 le haghaidh na gcúrsaí samhraidh sin lena 
ngabhann teidlíocht i leith laethanta saoire pearsanta breise (SPB) do mhúinteoirí bunscoile.  

Tá tús curtha ag an Roinn Oideachais agus Óige le hathbhreithniú ar Chlár an Chúrsa Samhraidh. 
Chun an t-athbhreithniú seo a éascú, agus mar bheart eisceachtúil, beidh cúrsaí samhraidh a 
faomhadh in 2023 fós faofa do bhliain bhreise (ceithre bliana ar fad; idir 2023 agus 2026).  

Ní gá do chúrsaí a faomhadh in 2023, 2024 agus 2025 athiarratas a dhéanamh ar fhaomhadh in 2026 
mura bhfuil feidhm leis an alt seo a leanas: 

I gcás cúrsaí a ndearna an Chigireacht meastóireacht orthu agus ar cuireadh coinníollacha ag gabháil 
leo agus, mar thoradh air sin, ar tarraingíodh a gceadú siar, ní mór iad a athchur isteach lena gceadú 
sa bhliain 2026 agus ní mór a leagan amach conas a thabharfaidh an soláthraí aghaidh ar na 
coinníollacha a leagadh síos. 
  
Tairseach SoláthraÍ Nua 

Tá tús curtha ag Ionad Tacaíochta Oideachais Dhroim Conrach le córas bainistíochta bunachar sonraí 
(CBBS) nua a fhorbairt do Chlár an Chúrsa Samhraidh agus beidh an bunachar sonraí nua seo in úsáid 
do chlár 2026.  

Mar chuid den fhorbairt, beidh Tairseach Soláthraí ar líne ar fáil.  Cuirfear gach gné de bhainistíocht do 
chúrsa samhraidh i gcrích tríd an tairseach.  Chun tacú leat chun an tairseach a úsáid, cuirfear físeán 
teagaisc ar líne ar fáil. 

Cláróidh soláthraithe nua go díreach ar an Tairseach Soláthraí. 

Gheobhaidh gach soláthraí reatha ríomhphost chun clárú do chlár 2026.  Mar chuid den phróiseas 
clárúcháin seo, ceanglófar ar sholáthraithe cúrsaí ar líne agus cumaisc Lámhleabhar Dearbhaithe 
Cáilíochta a líonadh tríd an Tairseach Soláthraí. 

Is féidir rochtain a fháil ar an Tairseach Soláthraí trí shuíomh gréasáin Ionad Tacaíochta Oideachais 
Dhroim Conrach. 

 



Iarratas ar chúrsa samhraidh a reáchtáil a chur isteach 

Déanfar iarratais ar chúrsaí nua tríd an Tairseach Soláthraí.  Osclófar an próiseas iarratais ar an Aoine, 
an 30 Eanáir 2026, agus ní mór iarratais a chur isteach faoi 4pm ar an Aoine, an 27 Feabhra 2026. 

 
Dátaí atá le tabhairt faoi deara ag soláthraithe 

 Ní mór do sholáthraithe a chinntiú go gcuirfear a n-iarratas ar chúrsa samhraidh isteach faoi 4pm Dé 
hAoine an 27 Feabhra 2026. 

 Ní mór na mionsonraí cúrsa uile a dheimhniú tríd an Tairseach Soláthraí tráth nach déanaí ná an 29 
Bealtaine 2026 

 Más gá do sholáthraí cúrsa a chealú, ní mór é sin a dheimhniú a luaithe is féidir tríd an Tairseach 
Soláthraí, ach tráth nach déanaí ná an 19 Meitheamh 2026. 

 Is féidir tús a chur le Clár an Chúrsa Samhraidh 2026 ar an gcéad lá oibre de mhí Iúil 2026 agus ní 
mór na cúrsaí uile a bheith curtha i gcrích faoi 5pm Dé hAoine, an 21 Lúnasa 2026. Is féidir teacht 
ar shonraí maidir le bainistíocht an chúrsa do gach modh seachadta sa chuid ábhartha i 
Lámhleabhar an tSoláthraí. 
 

Catagóirí cúrsaí 

 
Tugtar cuireadh do sholáthraithe cúrsaí don bhliain 2026 anois iarratais a chur isteach le haghaidh na 
gcatagóirí seo a leanas agus le haghaidh na gcatagóirí sin amháin:    
 

1. Ullmhúchán do thús a chur le Nuatheangacha Iasachta (NTI)  
2. An Seomra Ranga Ionchuimsitheach 
3. Riachtanais Speisialta Oideachais 
4. Teicneolaíocht Dhigiteach  
5. Cúrsaí chun tacú le Polasaí Nua don Oideachas Lán-Ghaeilge agus Plean Gnímh don Ghaeilge 

i Scoileanna Meán-Bhéarla, polasaí atá díreach seolta 

Lámhleabhair dearbhú cáilíochta 

 
Ní mór do na soláthraithe cúrsaí ar líne uile atá ag déanamh iarratas ar chúrsaí nua a reáchtáil sa 
bhliain 2026, nó a bhfuil ceadú faighte acu le haghaidh cúrsaí samhraidh a reáchtáil sa bhliain 2023, 
2024 nó sa bhliain 2025, lámhleabhar dearbhú cáilíochta nuashonraithe a chur isteach in éineacht 
lena n-iarratas ar chúrsa.  
 
Féach an Lámhleabhar do Sholáthraithe chun tuilleadh mionsonraí a fháil.  
 

Faomhadh cúrsa a aistarraingt 

Coimeádann an Roinn Oideachais agus Óige an ceart chun faomhadh cúrsa a aistarraingt am ar bith.   

 
 
 
 



 
 

Nuashonraithe eile 

 Beidh cúrsaí aghaidh ar aghaidh ar siúl ar feadh cúig lá i ndiaidh a chéile (gan laethanta ag an 
deireadh seachtaine a áireamh). 
 

 Ba chóir do theagascóirí freagraí cineálacha ar rannpháirtíocht/aighneachtaí rannpháirtithe a 
sheachaint. 
 

 Ag cur le Treoir maidir le hIntleacht Shaorga i Scoileanna (2025), tá trédhearcacht i ndáil le 
húsáid IS, IS Ghiniúnach go háirithe riachtanach.  

 
- Ní mór do rannpháirtithe a chur in iúl go soiléir cathain agus conas ar baineadh úsáid as IS 

Ghiniúnach chun tacú lena rannpháirtíocht le hábhar cúrsa. 
- Ba chóir do rannpháirtithe cur síos gairid a dhéanamh ar an aidhm a bhaineann le húsáid IS 

(AI) agus ba chóir dóibh a dheimhniú go léirítear san obair deiridh a chuirtear isteach 
smaointeoireacht agus machnamh gairmiúil an rannpháirtí é/í féin. Is iad na príomhrudaí 
lena bhfuiltear ag súil ná trédhearcacht agus ionracas gairmiúil.  
 

 Tabhair faoi deara, ainneoin gur féidir tráth na gceist nó ceisteanna ilroghanna (CIRanna) a 
úsáid mar bhealach chun aird a sheiceáil, nach nglactar leo mar thascanna oiriúnacha chun 
measúnú a dhéanamh ar an méid a fhoghlaimíonn rannpháirtí i rith gach modúil. 

 

 Ba chóir go mbeadh ábhair/acmhainní a mholtar do rannpháirtithe chun tacú lena dtaithí 
foghlama ar fáil  saor in aisce agus inrochtana go héasca. 
 

 Maidir le cúrsaí ar líne/cumaisc/píolótacha, ní mór an 20 uair an chloig ar fad a chur i gcrích 
chun teastas críochnaithe a fháil. Níl aon teidlíocht luaite le tinreamh páirteach ar chúrsa ar 
líne/cumaisc/píolótach chomh fada is a bhaineann le lá SPB a bhronnadh. 
 

 Murab ionann agus blianta roimhe, ní mór do sholáthraithe cúrsaí aghaidh ar aghaidh loga 
tinrimh a stóráil ar an láithreán ar feadh tréimhse 12 mhí agus an leabhar sin a chur ar fáil lena 
iniúchadh arna iarraidh sin. 


